
Ánimo rapazas e rapaces, xa queda menos!!! Xa estamos na fase 2! Podemos facer unha chea de cousas máis pero na rúa … sempre con mascarilla, eh!
Esta semana imos repasar conceptos que xa sabedes doutros anos e dos exercicios que fixestes sen explicación (sodes uns CAMPIÓNS!) os primeiros 15 días de confinamento.
Todo moi fácil e moi sinxelo de facer.
Pero para que o poidamos corrixir mellor, intentade escribir as vosas respostas noutra cor que non sexa negro (por exemplo azul).
AVISO: O documento vai en Open Office, para que poida ser compatible con calquera formato, así que ao mellor, ao abrilo, se moven os cadros. Se é así e non os comprendedes moi ben, tendes eses mesmos cadros nas páxinas 86 e 87 do libro de texto.
Os determinantes
Os determinantes son palabras variables que acompañan os substantivos para concretar e completar o seu significado. Nesta tarefa imos repasar os artigos, os demostrativos e os posesivos.
O ARTIGO
O artigo determinado
Os artigos determinados acompañan os substantivos para designar un ser ou un obxecto concreto, que é único ou que xa se coñece.
	
	Singular
	plural

	feminino
	A
	AS

	masculino
	O
	OS


O artigo indeterminado
Os artigos indeterminados acompañan os substantivos para designar seres ou obxectos que non se coñecen
	
	Singular
	plural

	feminino
	UNHA
	UNHAS

	masculino
	UN
	UNS


Contraccións: Tanto o artigo determinado como o indeterminado contraen en galego con certas preposicións. Ollo: estas contraccións son obrigatorias.
Contraccións de preposición + artigo determinado
	
	A
	As
	o
	os

	A
	Á
	ÁS
	AO / Ó
	AOS / ÓS

	Con
	COA
	COAS
	CO
	COS

	De
	DA
	DAS
	DO
	DOS

	En
	NA
	NAS
	NO
	NOS

	Por
	POLA
	POLAS
	POLO
	POLAS


Contraccións de preposición + artigos determinados
	
	Unha
	Unas
	un
	uns

	Con
	CUNHA
	CUNHAS
	CUN
	CUNS

	De
	DUNHA
	DUNHAS
	DUN
	DUNS

	En
	NUNHA
	NUNHAS
	NUN
	NUNS


E agora a practicar!!!!!!
Fai  as  contraccións necesarias co artigo:
1. En a ... saída de a ... Alameda bateu con unha ... amiga de a ... infancia por a ... que sempre sentiu un grande agarimo.
2. Traballa con un ... curmán en a ... construción de a ... ponte de o ... tren que pasa por o ... fondo de a ... vila.
3. Ao iren a a ... festa de o ... seu aniversario expuxéronse a as ... críticas de os ... seus inimigos.
4. Xogaban xuntos a a ... billarda, vivían en unhas ... casas próximas e os dous se apaixonaron por o ... mesmo equipo de baloncesto.
5. Está entrando unha borrasca por o ... norte de A ... Coruña, dixérono en a ... televisión.
6. Vivía en un ... país afastado, en unha ... cidade bañada por un río de augas claras.
7. Deu con unha ... amiga de a ... infancia en as ... redes sociais mirando en o ... seu móbil.
8. En a ... película de A ... Esmorga recóllense moi ben os ambientes de a ... cidade de as ... Burgas.
9. Iso sae en un ... capítulo de Os ... fillos do mar de Pedro Feijoo, mais non lembro de cal se trata.
10. Naceu en o ... Carballiño, medrou en as ... Pontes e fíxose con un ... traballo en A ... Coruña.
Crea agora ti cinco oracións onde haxa artigos determinados, indeterminados e contraccións e sublíñaos.
O DEMOSTRATIVO
Os demostrativos son os determinantes que indican se o ser nomesado polo substantivo que acompañan está cerca ou lonxe (no espazo ou no tempo) da persoa que fala. Tamén contraen coas preposicións “de” e “en”.
	
	Cerca do falante
	Nin cerca nin lonxe
	Lonxe do falante

	
	SG
	PL
	SG
	PL
	SG
	PL

	Feminino
	esta
	estas
	esa
	esas
	aquela
	aquelas

	Masculino
	este
	estes
	ese
	eses
	aquel
	aqueles


Contraccións de preposición + demostrativo
Ollo: estas contraccións son obrigatorias en galego.
	
	esta(s), este(s)
	esa(s), ese(s)
	aquela(s), aquel(es)

	DE
	desta(s), deste(s)
	desa(s), dese(s)
	daquela(s), daquel(es)

	EN
	nesta(s), neste(s)
	nesa(s), nese(s)
	naquela(s), naquel(es)


E agora.... un exercicio ben faciliño de demostrativos:
Enche os ocos cos demostrativos apropiados.
1. ...bicicleta estática custoulle á Mila moitas suores.
2. Se o fas de... maneira conseguirás mellores resultados.
3. Colle... pasteis e deixa... para teu curmán.
4. ... verán moito nos divertimos; ...italianos eran do máis simpático.
5. En... aquela casa faise o que eu mando, non vos esquezades de...
6. Tráeme... de alá, que con... non me arranxo.
7. …………gañador non é……. nin......... nin………..outro; son eu, así que a enfastiarse.
8. ... ano os do Breogán gañaremos a liga ACB grazas a... dous reforzos americanos tan altos e anotadores.
9. De... auga non beberei eu.
10. Con... cartolinas vaiche resultar moi feitiño.
Crea ti cinco oracións con varios demostrativos. Sublíñaos.
O POSESIVO
Os posesivos indican quen posúe ou a quen lle pertencen os seres ou as cousas que designan os substantivos que acompañan.
	
	Un só posuidor
	Varios posuidores

	1ª persoa
	miña
	Meu
	miñas
	Meus
	nosa
	noso
	nosas
	nosos

	2ª persoa
	túa
	Teu
	túas
	Teus
	vosa
	voso
	vosas
	vosos

	3ª persoa
	Súa
	Seu
	súas
	Seus
	súa
	seu
	súas
	seus


Ollo: En xeral, antes dos posesivos hai que poñer un artigo: o noso confinamento, a súa corentena, a túa analítica da covid-19, o miña vídeo conferencia, o voso teletraballo, as nosas mascarillas.
Non obstante, algúns nomes de parentesco poden levalo ou non: avoa/avó, nai/pai, irmá/irmán, curmá, curmán.
Efectivamente, acertastes... agora toca facer un exercicio con posesivos.
Substitúe o que vai entre parénteses por unha construción con posesivo:
1. (chaquetas de ti) ... son de la.
2. (medias de nós) son moi finas.
3. Non encontro ... (xerseis de min).
4. Aínda non recolleron ... (calzóns deles).
5. (saias delas) ... son vermellas.
6. Empréstame ... (abrigo de ti).
7. Podes pendurar aí ... (chapeu dela).
8. Bota na pía de lavar ... (calcetíns de ti).
9. (gravata de ti) ... é negra.
10. (suxeitadores de vós) ... xa están enxoitos.
11. (calzas de nós) ... son de boa calidade.
12. Podes pór ... (bata dela).
13. (casaca de nós) ... está raxada.
14. (mandiletas de vós) ... teñen unhas cores moi sufridas.
15. (cinto de ti) ... é de coiro.
16. Puxen unha flor ... (en lapela del).
17. Son bos cazadores eses ... (furóns de ti).
18. Aqueles (compañeiros de ti) ... estiveron por aquí.
19. Aqueles rapaces eran ... (amigos delas).
20. Onte viñeron ... (avós de min) de Montevideo.
Siiiii! Tamén acertastes, agora toca facer as cinco oracións con posesivos. Non te esquezas de poñerlle subliñalos e de poñerlle o artigo antes.
O VERBO
Si... xa sabemos o que estades pensando: - “Pero se non explicastes os verbos!!!!!”.
Non vos preocupedes, aí vai un pequeno xogo para practicar e lembrar cousas que xa sabedes
https://aulasgalegas.org/mision-posible-cos-verbos/
Para comprobar que chegastes ata o final do xogo, tendes que enviarnos o código que vos saíu e traducir ao galego a última frase do vídeo.
Final
Xa estamos chegando ao final da tarefa desta semana e tamén estamos chegando ao final deste mes de maio tan especial, así que é unha oportunidade fantástica para escoitar esta canción. É unha versión nova dun clásico da cultura galega, o poema O MAIO  de Curros Enríquez. Esperamos que vos guste e por suposto “MIL PRIMAVERAS MÁIS PARA A LINGUA GALEGA”
https://www.youtube.com/watch?v=m-Zv4dqcKqQ
#DesconfinemosoGalego

